
रिहम (िरश्ता) रहमान के 'हुजज़ा' (तहबंद बाँधने के स्थान)
को पकड़े हुआ है। जो उसे जोड़ेगा, रहमान उसे ज़ोड़ेगा और

जो उसे तोड़ेगा, रहमान उसे तोड़ेगा।

अब्दुल्लाह िबन अब्बास (रिज़यल्लाहु अन्हुमा) से िरवायत है िक नबी (सल्लल्लाहु
अलैिह व सल्लम) ने फ़रमाया : “रिहम (िरश्ता) रहमान के 'हुजज़ा' (तहबंद बाँधने के स्थान)
को पकड़े हुआ है। जो उसे जोड़ेगा, रहमान उसे ज़ोड़ेगा और जो उसे तोड़ेगा, रहमान उसे

तोड़ेगा।”
[सह़ीह़] [इसे अह़मद ने िरवायत िकया है।]

रिहम' यानी खूनी िरश्ते का सर्वशक्ितमान एवं महान अल्लाह से संबंध है। क्योंिक उसका नाम
अल्लाह के नाम 'रहमान' से िलया गया है। मूल रूप से यह हदीस अल्लाह के गुणों वाली हदीसों में
से एक है, िजनके बारे में िवद्वानों ने स्पष्ट रूप से कहा है िक उन्हें उसी तरह मान िलया
जाना  चािहए,  िजस  तरह  वह  आई  हुई  हैं।  उन्होंने  इन  हदीसों  के  आशय  का  इनकार  करने  वालों  का
खंडन भी िकया है। 'हुजज़ा' यानी तहबंद बाँधने की जगह भी अल्लाह के उन गुणों में से एक है,
िजनपर िवश्वास रखना वािजब है और उनके अर्थ के साथ छेड़छाड़, इस संदर्भ में प्रयुक्त शब्द
को अर्थिवहीन बनाना,  उनकी कैिफ़यत बयान करना और  उपमा देना जायज़ नहीं है। हम  इस  बात पर
ईमान  रखेंगे  िक  रिहम  यानी  खूनी  िरश्ता  रहमान  के  हुजज़ा  को  पकड़े  हुए  है  और  अल्लाह  उसे
जोड़ता है जो खूनी िरश्ता जोड़े और उसे काटता है जो यह िरश्ता काटे। िफर िजसे अल्लाह काट
दे, वह कटा हुआ और अल्लाह के दुश्मन शैतान के साथ होता है, िजसे सारी सृष्िट भी जोड़ना तथा
लाभान्िवत करना चाहे, तो उसका कुछ भला होने वाला नहीं है।

